
МАКЕДОНИЈА

ЗНМ за кривичната пријава од
Владиката Григориј кон уредникот на
„Религија“: Скандалозен случај
Случајот со кривичната пријава на Владиката Григориј против уредникот на

Религија.мк, Марјан Николовски е еден од примерите на SLAPP (Стратешките тужби

против јавно учество), кои имаат за цел да извршат притисок и закана врз

новинарската професија.

Ова е еден од заклучоците од третата регионална онференција

во организација на ЗНМ, насловена „Посилни заедно:

Новинарите и правосудството ги штитат медиумските слободи„

која се одржа од 18-20 септември 2024 година во Маврово во која

земаа учество повеќе од 70 новинари и претставници на

правосудството.

-Еден од најголемите предизвици кои го разгледувавме е

бробата против SLAPP тужбите кои се злупотребуваат да се

замолчат новинарите и да се ограничи слободата на медиумите.

Еден од таквите примери е неодамнешната кривична пријава

поднесена од владика на МПЦ-ОА против новинар, нашиот

колега Марјан Николовски, каде што се бара кривично гонење за

ксенофобија расизам говор на омраза за јавно изразено

ксенофобија, расизам, говор на омраза за јавно изразено

мислење, за изречен збор, за новинарски текст. Ова е

скандалозен случај кој го гледаме како обид за цензура, притисок

и заплашување на медиумите од позиција на моќ. Очекуваме

Обвинителството да ја отфрли оваа кривична пријава, меѓу

другото и поради тоа што владиката доколку Владиката сметал

дека е наклеветен, можел да тужи во грѓанска постапка, а не на

овој начин да се обиде да се сокрие зад државата, или да го

употреби системот на државата. Тоа е она од што најмногу

стравуваме. За да ги демотивираме оние кои се обидуваат да им

се закануваат на новинарите преку SLAPP тужби, може да

преземеме три клучни чекори: правни реформи, одговорност и

доследно постапување од судиите и обвинителите, кои можат да

играат клучна улога во спречување на ваквите злоупотреби со

тоа што нема да дозволат овие случаи да преминат во

инструмент за заплашување на новинарите и гласна јавна осуда

и подигнување на свеста за негативното влијание на SLAPP

тужбите врз новинарството и демократијата, со што ќе создадеме

општествен притисок кој ќе ги демотивира оние кои од позиција

на моќ сакаат да ги злоупотребат правните инструменти“, изјави

Младен Чадиковски, претседател на ЗНМ.

Извор: Религија.мк

Прегледи:

0

КУЛТУРА

Долг аплауз за Камерниот оркестар
на Националната опера и балет во
Виена
Министерот за култура и туризам Зоран Љутков вчеравечер во Почесната сала

(Ehrbar Saal) во Виена го проследи концертот на Камерниот оркестар на

Националната опера и балет, чиј настап, многубројната публика го поздрави со долг

аплауз.

На концертот, како што информира Министерството за култура и

туризам, присуствуваа и македонскиот амбасадор во Австрија,

Освит Росоклија, амбасадорот на ОБСЕ, Пајо Авировиќ, како и

претставници од дипломатскиот кор.

Камерниот оркестар на НОБ, под диригентската палка на

италијанскиот маестро Џанлука Мартиненги, изведе композиции

од: Пучини, Бритен, Цанев, Аврамовски, Имери и Шуплевски.

- Специјална гостинка на вечерта беше пијанистката Горјана

Стојановска, чиј настап ја збогати уникатната можност да се

слушне македонската музика на едно од најпрестижните места

во Виена, продолжувајќи ја традицијата на меѓукултурна размена

и промоција на македонската уметност во светот, се вели во

соопштението од Министерството за култура и туризам.

МАКЕДОНИЈА

Мисајловски: Многу средства се
одлеани од Министерството за
одбрана по основ на судски трошоци
Многу средства се одлеани по основ на судски трошоци, а најголем проблем е што не

биле исплаќани вишокот на работни часови согласно Колективниот договор. 

Сите надоместоци за сите вработени согласно Колективниот

договор за првпат целосно се исплаќаат зашто многу средства од

Министерството за одбрана се одлеале по основ на судски

трошоци токму за таа намена, но најголем проблем е што тие

средства за судски трошоци не биле исплаќани, оцени денеска

министерот за одбрана Владо Мисајловски.

ф јб

Како што посочи, затекнал сериозна финансиска состојба во

Министерството за одбрана заради тужби во вредност од преку

17,6 милиони евра од 2021 година наваму на име судски и

адвокатски трошоци, а само годинава за таа намена се

исплатени 6,2 милиони евра.

-Многу средства се одлеани по основ на судски трошоци, а

најголем проблем е што не биле исплаќани вишокот на работни

часови согласно Колективниот договор. Наместо да се исплаќаат

32 се исплаќале 8 часа прекувремена работа и по разни други

основи. Се работи за илјадници пресуди од кои дел се уште

пристигнуваат, рече Мисајловски во одговор на прашање на

денешниот отчет за 100 дена Влада.

Иако имало тужби по разни основни судови, првата позитивна

пресуда ја донел судот во Кичево и од тогаш има судска пракса за

нивно исплаќање.

-Препорака на Влада е да направиме спогодби за да не се

плаќаат за побарување од 3.000 денари судски трошоци од

90.000 денари. Досега потрошените 17 милиони евра се одлични

средства за набавка на лична опрема за сите во војската. Затоа

еден од приоритетите е навреме да се исплаќаат сите додатоци

на плата предвидени со Колективниот договор за да не ни се

случи такво нешто во иднина, посочи Мисајловски.

Го повика Јавното обвинителство докрај да ги истражи

причините за настанатата ситуација.

Прегледи:

СВЕТ

Уставниот суд на Романија и забрани
на десничарката Шошоаки учество
на претседателските избори
Шошоака, кој е пратеничка во Европски парламент, одлуката на ЦЦР од 5 октомври,

ја оцени како политичка и ги обвини ЕУ, Евреите, САД и Франција за завера против

нејзе.

Уставниот суд на Романија (ЦЦР) и забрани на лидерката на

Сподели

Сподели

уд ј (ЦЦ ) р д р

десничарската партија СОС Романија, Диана Шошоаки да се

кандидира на претседателските избори во ноември, бидејќи во

своите говори повикува на „промена на демократските темели

на државата и кршење на уставниот поредок“, залагајќи се за

излегување на земјата од Европска Унија и од НАТО.

Шошоака, кој е пратеничка во Европски парламент, одлуката на

ЦЦР од 5 октомври, ја оцени како политичка и ги обвини ЕУ,

Евреите, САД и Франција за завера против нејзе.

Одлуката на ЦЦР е конечна и не е возможна жалба, но Шошоака

најави дека ќе се обрати до Меѓународниот суд на правдата во

Хаг ако е потребно.

Шошоака во јуни иницираше петиција во Парламентот на

Романија за излегување од НАТО и бараше да се одржи

референдум. Според неа Романија е заробена под чизмата на

НАТО.

Улогата на претседателот на Романија е главно церемонијална, а

овластувањата вклучуваат именување на премиерот по изборите

и назначување на судии и обвинители. Претседателот врши

надзор на надворешната политика, што значи дека новиот

претседател ќе има клучна улога во посветеноста на Романија на

војната во Украина.

Претседателските избори во Романија се закажани на 24

ноември, а вториот круг на 8 декември. Според анкетите за

Шошоака би гласале околу 13,6 отсто од испитаниците. Додека

актуелниот социјалистички премиер Марсел Чолаку би освоил

20,3 проценти, а независниот поранешен заменик генерален

секретар на НАТО, Мирчеа Џоан би освоил 21,4 отсто од

гласовите.

